
Sentenza tal-Qorti Ġenerali tat-13 ta’ Lulju 2022 – Pejovič vs EUIPO – ETA živilska industrija 
(SALATINA)

(Kawża T-287/21) (1)

(“Trade mark tal-Unjoni Ewropea – Proċedimenti għal dikjarazzjoni ta’ invalidità – Trade mark verbali 
tal-Unjoni Ewropea SALATINA – Raġuni assoluta ta’ invalidità – Mala fide –  

Artikolu 52(1)(b) tar-Regolament (KE) Nru 207/2009 (li sar l-Artikolu 59(1)(b) tar-Regolament 
(UE) 2017/1001)”)

(2022/C 340/50)

Lingwa tal-kawża: l-Ingliż

Partijiet

Rikorrent: Edvin Pejovič (Pobegi, is-Slovenja) (rappreżentant: U. Pogačnik, avukat)

Konvenut: L-Uffiċċju tal-Proprjetà Intellettwali tal-Unjoni Ewropea (rappreżentant: J. Ivanauskas, aġent)

Parti oħra fil-proċedimenti quddiem il-Bord tal-Appell tal-EUIPO, intervenjenti quddiem il-Qorti Ġenerali: ETA živilska industrija 
d.o.o. (Kamnik, is-Slovenja) (rappreżentant: J. Sibinčič, avukat)

Suġġett

Permezz tar-rikors tiegħu bbażat fuq l-Artikolu 263 TFUE, ir-rikorrent jitlob l-annullament u l-bidla tad-deċiżjoni tar-Raba’ 
Bord tal-Appell tal-Uffiċċju tal-Proprjetà Intellettwali tal-Unjoni Ewropea (EUIPO) tat-23 ta’ Marzu 2021 
(Każ R 889/2020-4).

Dispożittiv

1) Id-deċiżjoni tar-Raba’ Bord tal-Appell tal-Uffiċċju tal-Proprjetà Intellettwali tal-Unjoni Ewropea (EUIPO) tat-23 ta’ Marzu 
2021 (Każ R 889/2020-4) hija annullata.

2) Il-kumplament tar-rikors huwa miċħud.

3) L-EUIPO għandu jbati l-ispejjeż rispettivi tiegħu kif ukoll dawk sostnuti minn Edvin Pejovič għall-finijiet ta’ din 
il-proċedura kif ukoll għall-finijiet tal-proċedimenti quddiem il-Bord tal-Appell.

4) ETA živilska industrija d.o.o. għandha tbati l-ispejjeż rispettivi tagħha.

(1) ĠU C 278, 12.7.2021.

Sentenza tal-Qorti Ġenerali tas-6 ta’ Lulju 2022 – ALO jewelry CZ vs EUIPO – Cartier International 
(ALOve)

(Kawża T-288/21) (1)

(“Trade mark tal-Unjoni Ewropea – Proċedimenti ta’ oppożizzjoni – Applikazzjoni għat-trade mark 
figurattiva tal-Unjoni Ewropea ALOve – Trade mark internazzjonali figurattivia preċedenti LOVe – 
Raġuni relattiva għal rifjut – Vantaġġ indebitu miksub mill-karattru distintiv jew mir-reputazzjoni 

tat-trade mark preċedenti – Artikolu 8(5) tar-Regolament (KE) Nru 207/2009 (li sar l-Artikolu 8(5) 
tar-Regolament (UE) 2017/1001)”)

(2022/C 340/51)

Lingwa tal-kawża: l-Ingliż

Partijiet

Rikorrent: ALO jewelry CZ s. r. o. (Praga, ir-Repubblika Ċeka) (rappreżentant: K. Čermák, avukat)

Konvenut: L-Uffiċċju tal-Proprjetà Intellettwali tal-Unjoni Ewropea (rappreżentant: M. Capostagno, aġent)

Parti oħra fil-proċedimenti quddiem il-Bord tal-Appell tal-EUIPO, intervenjenti quddiem il-Qorti Ġenerali: Cartier International AG 
(Steinhausen, l-Isvizzera) (rappreżentant: A. Zalewska, avukata)

Suġġett

Permezz tar-rikors tagħha bbażat fuq l-Artikolu 263 TFUE, ir-rikorrenti titlob l-annullament tad-deċiżjoni tal-Ħames Bord 
tal-Appell tal-Uffiċċju tal-Proprjetà Intellettwali tal-Unjoni Ewropea (EUIPO) tat-18 ta’ Marzu 2021 (Każ R 2679/2019-5).

Dispożittiv

1) Ir-rikors huwa miċħud.

2) ALO jewelry CZ s. r. o. hija kkundannata għall-ispejjeż.

(1) ĠU C 278, 12.7.2021.

Sentenza tal-Qorti Ġenerali tas-6 ta’ Lulju 2022 – HB vs Il-Kummissjoni

(Kawża T-408/21) (1)

(“Kuntratti pubbliċi għal servizzi – Provvista ta’ servizzi ta’ assistenza teknika lill-Kunsill Ġudizzjarju 
Għoli u lill-awtoritajiet Ukraini – Irregolaritajiet fil-proċeduri ta’ għoti tal-kuntratti – Irkupru 

tal-ammonti mħallsa indebitament – Deċiżjonijiet li jifformaw titoli eżekuttivi – Artikolu 299 TFUE – 
Kompetenza tal-awtur tal-att – Responsabbiltà mhux kuntrattwali tal-Unjoni”)

(2022/C 340/52)

Lingwa tal-kawża: il-Franċiż

Partijiet

Rikorrent: HB (rappreżentant: L. Levi, avukat)

Konvenut: Il-Kummissjoni Ewropea (rappreżentanti: B. Araujo Arce, J. Estrada de Solà u J. Baquero Cruz, aġenti)

Suġġett

Permezz tar-rikors tagħha, ir-rikorrenti titlob, minn naħa, abbażi tal-Artikolu 263 TFUE, l-annullament tad-Deċiżjoni 
tal-Kummissjoni C(2021) 3339 final tal-5 ta’ Mejju 2021 dwar l-irkupru ta’ kreditu ta’ ammont ta’ EUR 4 241 507,00 
pagabbli minnha, taħt il-kuntratt bir-referenza TACIS/2006/101-510 u tad-Deċiżjoni tal-Kummissjoni C(2021) 3340 final 
tal-5 ta’ Mejju 2021 dwar l-irkupru ta’ kreditu ta’ ammont ta’ EUR 1 197 055,86 pagabbli minnha, taħt il-kuntratt 
bir-referenza CARDS/2008/166-429, u, min-naħa l-oħra, abbażi tal-Artikolu 268 TFUE, ir-rimbors ta’ kwalunkwe 
ammonti rkuprati mill-Kummissjoni Ewropea fuq il-bażi tal-imsemmija deċiżjonijiet, miżjuda b’interessi moratorji bir-rata 
applikata mill-Bank Ċentrali Ewropew (BĊE), miżjuda b’7 punti, kif ukoll il-ħlas ta’ ewro simboliku għad-danni, suġġett għal 
żieda, bħala kumpens għad-dannu morali li hija ġarrbet.

Dispożittiv

1) Id-Deċiżjoni tal-Kummissjoni C(2021) 3339 final tal-5 ta’ Mejju 2021 dwar l-irkupru ta’ kreditu ta’ ammont ta’ 
EUR 4 241 507,00 pagabbli minn HB, u d-Deċiżjoni tal-Kummissjoni C(2021) 3340 final tal-5 ta’ Mejju 2021 dwar 
l-irkupru ta’ kreditu ta’ ammont ta’ EUR 1 197 055,86 pagabbli minn HB, huma annullati.

2) Il-kumplament tar-rikors huwa miċħud.

3) HB u l-Kummissjoni Ewropea għandhom ibatu l-ispejjeż rispettivi tagħhom, inklużi dawk relatati mal-proċeduri għal 
miżuri provviżorji.

(1) ĠU C 338, 23.8.2021.

